
Expte. TEDEC: 2026/E001/000013 (Persoal). 

ASUNTO:  SEGUNDO EXERCICIO DA FASE DE OPOSICIÓN DO PROCESO
SELECTIVO POR CONCURSO – OPOSICIÓN DUNHA BOLSA DE PERSOAL
DE ATENCIÓN (TÉCNICO/A) DESTINADO Á ESCOLA INFANTIL MUNICIPAL
DO CONCELLO DA BAÑA EN RÉXIME DE PERSOAL LABORAL TEMPORAL
(Bases publicadas no BOP 145 do luns 3 de agosto  do 2026)

Instrución : Transcríbese  a base sexta das citadas bases

“EXERCICIO: SEGUNDA PARTE: (Suposto práctico). 

Con posterioridade á realización de dito exame tipo test, e no mesmo lugar e
día, as persoas aspirantes realizarán a segunda parte da proba escrita.

Esta parte da proba será de carácter obrigatorio e eliminatorio e consistirá en
contestar, de forma concisa e breve e durante o tempo máximo dunha hora, un
caso  práctico  en relación  coas  materias  contidas  no  temario  que figura  no
Anexo I das presentes bases.

A cualificación  máxima  que  pode  obterse  é  de  15  puntos.  Cada  resposta
correcta  suma  1,5  puntos  máximo.  Respostas  erróneas  suman  0  puntos.
Máximo: 15 puntos.

Esta parte do exercicio só será corrixida para aquelas persoas aspirantes que
tivesen superado o exame tipo test.

CASO PRÁCTICO:

Intervención Educativa, Coidados e Seguridade na Aula da EIM

Contexto: Vostede é Técnico/a de Atención Directa na EIM de A Baña e ten
asignada a aula de 1 a 2 anos.

Durante a xornada laboral atópase coas seguintes situacións consecutivas:

1. Ás 09:00 h, durante o período de acollida, unha nai entrégalle ao seu fillo de
14 meses, que chora intensamente manifestando ansiedade por separación, e
dille de palabra que lle administre un antitérmico ao mediodía "por se lle dá
febre".

2. Ás 11:30 h, a súa compañeira de ciclo (da aula de 0-1 anos) sufriu un corte
doméstico grave e ten  que acudir  urxentemente ao centro  de saúde.  Nese
momento, vostede queda sola na aula cos seus nenos e nenas, e o director do
centro está fóra nunha reunión no Concello.

3. Á tarde, mentres prepara unha actividade de exploración do mundo físico
con obxectos naturais, observa que un neno de 22 meses non realiza xogo
simbólico, non mantén contacto visual e non responde cando se lle chama polo
seu nome de forma reiterada.

Cuestionario de Avaliación (10 Preguntas)

Bloque A: Planificación, Desenvolvemento Evolutivo e Inclusión 

Pregunta 1: Qué fase ou proceso institucional do primeiro ciclo de educación
infantil  se está a desenvolver a inicios de curso para xestionar e minorar a
ansiedade por separación do neno de 14 meses?

Resposta 1: O período de acollida e adaptación.

Pregunta  2:  Ante  os  signos  que  observa  no  neno  de  22  meses  (falta  de
contacto visual, non responde ao nome, ausencia de xogo simbólico), ante qué
tipo de necesidade nos atopamos e qué protocolo debe activar vostede na aula
segundo o temario de escola inclusiva?

Resposta 2: Unha Necesidade Específica de Apoio Educativo (NEAE) / Sinais
de  alerta  de  trastorno  do  desenvolvemento.  Debe  activar  o  protocolo  de
detección temperá na aula e comunicalo á dirección/servizos psicopedagóxicos
municipais

Pregunta 3:  A actividade planificada co seu grupo para explorar o  mundo
físico e natural a qué área de experiencia das tres que recolle o currículo de
infantil en Galicia ataca directamente (Decreto 150/2022)?

Resposta 3: Descubrimento e exploración da contorna. (Non se admiten outras
denominacións).

Pregunta 4: De acordo coa lexislación lingüística en Galicia aplicada a este
ciclo, en qué língua debe desenvolver vostede preferentemente as actividades
e a estimulación da linguaxe oral na aula da EIM de A Baña? Qué decreto o
regula?

Resposta 4: Dentro da Administración educativa de Galicia e nos centros de
ensino sostidos con fondos públicos e nas actuacións administrativas de réxime
interno utilizarase, con carácter xeral, a lingua galega e fomentarase o seu uso
oral e escrito. 

Desta maneira, o profesorado usará na aula a lingua materna predominante
entre o alumnado, ben que debera ter en conta a lingua do contorno, mais a

atención  ao  alumnado  será  individualizada  tendo  en  conta  a  súa  lingua
materna.

O  decreto  que  regula  esta  acción  é  o  79/2010,  do  20  de  maio,  para  o
plurilingüismo  no  ensino  non  universitario  de  Galicia,  concretamente
especificado no artigo 5 sobre a Educación infantil do capítulo III, das linguas
oficiais de Galicia no ensino non universitario.

Bloque B: Ratios, Organización e Seguridade Ambiental (Decreto 329/2005)

Pregunta 5: Cando a súa compañeira da aula de 0-1 anos ten que marchar ao
centro de saúde, pode vostede asumir temporalmente a custodia de ambas
aulas á vez estando soa no centro? Xustifique legalmente segundo o requisito
de presenza obrigatoria simultánea do artigo 27 do Decreto 329/2005.

Resposta  5: NON.  O  artigo  27  do  Decreto  329/2005  esixe  con  carácter
preceptivo  a  presenza  obrigatoria  simultánea  de,  polo  menos,  dous
profesionais no centro sempre que haxa menores atendidos.

Pregunta 6: Cal é o cociente ou ratio máxima de nenos/as por profesional en
activo que fixa o artigo 27 do Decreto 329/2005 para a súa aula mixta asignada
(grupo de idade de 1 a 2 anos)?

Resposta 6: Máximo 10 nenos/as por unidade (aula de 1-2 anos).

Explicación: O artigo 27 do Decreto 329/2005 regula as Escolas Infantís (0-3
anos) e remite os requisitos específicos ao seu Anexo III, o cal fixa unha ratio
máxima de :

Aulas homoxéneas (1 a 2 anos): Máximo de 13 alumnos/as por profesional.

Aulas mixtas (grupos de ata 2 anos de idade): Se por falta de demanda se
mesturan nenos/as  deste tramo con menores de 1 ano,  a  ratio  máxima do
grupo redúcese a 10 alumnos/as por profesional que é o suposto da pregunta.

Pregunta 7: Se a dirección do centro decide que, para solucionar a urxencia da
garda, se redistribúan os nenos aplicando o "apoio intergrupal", cal é o límite
absoluto de menores que vostede pode tutelar físicamente na súa aula nese
momento?

Resposta 7: En aplicación ao contexto exposto no caso práctico, o número
máximo de  menores  que  podería  atender  fisicamente  na  aula  sería  de  10
nenos/as, xa que a redistribución derivada do apoio intergrupal non permite

superar  a  ratio  máxima  de  menores  establecida  para  o  grupo  de  idade
correspondente. 

Pregunta  8:  Respecto  da  petición  verbal  da  nai  de  administrarlle  un
medicamento "por se lle dá febre",  pode vostede facelo segundo as pautas
xerais de hixiene e saúde dos centros de menores de Galicia? Qué debe esixir
formalmente á familia?

Resposta 8: NON se pode administrar sen xustificación. Debe esixir a receita
médica  correspondente  (onde  conste  a  dosificación  e  horario)  e  unha
autorización por escrito e asinada pola nai/pai/titor.

Pregunta 9: Unha titora legal solicítalle por escrito que lle envíe por WhatsApp
unha foto do grupo de aula onde sae o seu fillo celebrando un aniversario,
alegando o seu dereito de información diaria. Segundo a Lei Orgánica 3/2018
(LOPDGDD), pode enviarlle esa foto de grupo onde aparecen outros menores
sen o consentimento explícito dos demais proxenitores? (Responda SI ou NON
cunha xustificación breve)

Resposta  9: NON.  Difundir  imaxes  de  terceiros  menores  de  idade  sen
consentimento expreso dos seus titores vulnera o principio de protección de
datos (LOPDGDD).

Pregunta 10: En materia de Prevención de Riscos Laborais, ao realizar tarefas
de atención física (mudanza de roupa, erguer menores do berce), qué tipo de
risco ergonómico específico está asumindo e qué obriga de formación ten o
Concello de A Baña cara a vostede para previlo?

Resposta  10:Risco  de  lesións  musculo  -  esqueléticas  (por  manipulación
manual de cargas/posturas forzadas). O Concello ten a obriga de garantir unha
formación teórica e práctica, suficiente e axeitada en materia preventiva (art. 19
Lei PRL).

C
V
D
:
 
d
S
U
O
v
h
7
n
S
K
E
P
y
K
A
S
Y
j
3
j
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
c
o
n
c
e
l
l
o
d
a
b
a
n
a
.
g
a
l
/


		2026-10-16T13:33:33+0200
	SELO ELECTRÓNICO DO CONCELLO DA BAÑA


	



